
	ԱՌԱՋԱՐԿՈՒԹՅՈՒՆՆԵՐ և ԴԻՏՈՂՈՒԹՅՈՒՆՆԵՐ

ՀՀ էներգետիկայի համակարգի զարգացման ծրագրի (մինչև 2040թ) վերաբերյալ

1. Ընդհանուր փաստաթուղթը ներկայի մասին է, ապագայի` 2040-ի մասին չէ: Օրինակ` վերականգնվող էներգիան միայն արևային և հողմային կայանները չեն: Համաշխարահային զարգացումները բավարար չափով հաշվի առնված չեն փաստաթղթում: Օրինակ` ջրածնի էներգիան ակտիվորեն ներդրվում է երկրների ռազմավարությունների մեջ, ամբողջ աշխարհում ներդրումները հանածո վառելիքից գնում են դեպի վէ նոր աղբյուրներ (մեծ նավթային ընկերությունները (BP, Total…) կրճատում են ներդրումները, էլեկտրական մեքենաների օգտագործման խթանում, և այլն, և այլն: Ընդհանրապես միջազգային մակարդակում խոսվում է էներգետիկ անցման մասին (Energy transition)` փուլերով: Անհրաժեշտ է ուսումնասիրել միջազգային զարգացումները և այդ հարցում առաջադեմ երկրների ռազմավարությունները (օրինակ` Գերմանիա): Ինչպես նաև` վիզուալիզացիայի պակաս կա ամբողջ փաստաթղթում: Ենթադրվում է` Times հարթակի սիմուլյացիաներով ստեղծվում են գրաֆիկաներ, դրանց ներառումը պարտադիր է:

2. էներգետիկայի ռազմավարության մեջ հաշվի առնել շրջակա միջավայրի վրա ազդեցությունը և դրա կարևորությունը:  Այսինքն` տեսլականի կետերի մեջ նշված “մաքուր, էներգախնայող, կայուն զարգացող” կետը նպատակների մեջ բավարար արտացոլված չէ: Շրջակա միջավայրի վրա ազդեցությունը միայն Փարիզի համաձայնագիրը չէ և միայն ածխաթթու գազի արտանետումները չեն: Փաստաթղթում չի խոսվում օրինակ` արդեն իսկ կառուցված հիդրոկայանների շրջակա միջավայրի վրա բացասական ազդեցության, արդիականացման և տեխնիկական վերազինման մասին, չի խոսվում ատոմակայանի թափոնների կառավարման մասին, հին ու նոր կառուցվող ջերմակայանների արտանետումների նվազեցման մասին, և այլն: 

3. Ուրախ եմ տեսնել արևային էներգիայի զարգացման այսպիսի պատրաստակամություն` 15% (էջ 8): Սակայն, էլեկտրաէներգիայի այլ աղբյուրներից արտադրության կոնկրետ թիրախները (%-ով) փաստաթղթում չեն երևում` քանակական (կվտժ) նշումը կամ “առավելագույն աճի ապահովում” (էջ 37) գրությունը բավարար չէ: Ընդհանուրի մեջ որքա՞ն տոկոս է նախատեսվում արտադրել վերականգնվող էներգիայի աղբյուրներից` 15% արևայինից, իսկ մյուսնե՞րը: Դա պետք է երևա: 

4.  Էլեկտրակուտակիչ կայանների ստեղծումը բխում է “հուսալի և անվտանգ” տեսլականից (էջ 3): Դա թեթևակի նշելու բան չէ (էջ 8 և էջ 37), դա արևային և հողմային կայանների զարգացման ապահովման և էներգետիկ անվտանգության ապահովման քայլ է:

5.  Էներգախնայողության կարևորություն: էներգախնայողության սահմանումը լավ տրված է, և ենթադրվում է, որ դրա շնորհիվ կունենանք էլեկտրաէներգիայի ավելի քիչ ներքին սպառում: Մյուս կողմից` տնտեսության զարգացման հետ լինելու է էլ. Էներգիայի սպառման աճ: էլեկտրաէներգիայի սպառման փոփոխությունը և մինչև 2040թ կանխատեսումները պետք է ներառվեն փաստաթղթի հենց սկզբում, էլեկտրաէներգիայի արտադրության ռեալ նպատակներ դնելու համար` պարտադիր գրաֆիկական արտապատկերմամբ: Ենթադրվում է Times հարթակով արվել են որոշակի կանխատեսումներ (էջ 9), կոնկրետ որո՞նք են արդյունքները:

6. էներգախնայողության բաժնում նշվում է տնային տնտեսությունների սպառման մեծության մասին: “Նշված սարքավորումների էներգախնայողության բարելավմանը զուգահեռ սպառողի արդյունավետ վարքագիծն այս ոլորտում կիրացնի ավելի մեծ խնայողության ներուժ (մինչև 60%):” (էջ 28): Ի՞նչ է արվելու սպառողի վարքագծի փոփոխման համար: Արդյոք պետության կողմից իրազեկման աշխատանքներ տանելը առաջնահերթությունների մեջ է:

7.  Պահանջարկի կառավարման (demand side management) և բեռի կառավարման (load management) կարևորություն:  Անհրաժեշտ է հաշվի առնել սպառման օրինաչափությունները` օրինակ արևային կայանների կառուցման լիցենզիաներ տալիս: Բեռի կառավարումը թույլ է տալիս էլեկտրաէներգիայի օգտագործումը նվազեցնել կամ դադարեցնել այն իրավիճակներում, երբ բեռը զգալիորեն գերազանցում է վերականգնվող էներգիայի աղբյուրներից ստացվող էլեկտրաէներգիայի հոսքը: Այդպիսով պահանջարկը տեղափոխել այն ժամեր, երբ վերականգնվող աղբյուրներից մուտքերը գերազանցում են բեռը: 

8. Գիտելիքահենք էներգետիկա բաժնում (էջ 31) խոսել նոր տեխնոլոգիաների (ոչ միայն ատոմային) լոկալ արտադրության և զարգացման մասին, էներգետիկայի ոլորտում գիտություն-մասնավոր համագործակցության մասին, ներառել գիտության ֆինանսավորման ավելացման կետ:


	Ընդհանուր առմամբ կարևորելով  Ձեր առաջարկները, տեղեկացնում ենք, որ ուշադրությամբ հետևում ենք էներգետիկայի բնագավառի միջազգային զարգացումներին։ Ռազմավարության նախագծի մշակման ընթացքում դիտարկվել են զարգացման տարբեր սցենարներ և դրանց առնչվող ծախսերը, ներառյալ Ձեր նշածները, և ընտրվել է նվազագույն ծախսերով զարգացման Ռազմավարությունը։ 
Կարևորելով շրջակա միջավայրի պահպանությունը և անհրաժեշտ չափանիշների ներդնումը՝ Ձեր նախանշած հարցերն հանգամանորեն դիտարկման են ենթակա համակապատասխան ոլորտայի վերաբերող փաստաթղթերում 
Վերակագնվող էներգիայի այլ աղբյուրներից էլեկտրաէներգիայի արտադրության թիրախային ցուցանիշների սահմանում այս Ռազմավարության շրջանակում չի նախատեսվում, սակայն ինչպես նշված է փորձ է արվելու ապահովել այդ աղբյուրներից արտադրվող էլեկտրաէներգիայի առավելագույն աճ՝ համակարգի հուսալիության և անվտանգության ցուցանիշներն ապահովելու պայմանով։ 
Էլեկտրաէներգետիկական համակարգում կուտակիչ կայանների տեղակայման տնտեսական նպատակահարմարության հարցը դիտարկվել է արտադրող հզորությունների նվազագույն ծախսերով զարգացման պլանի մշակման ընթացում դիտարկված սցենարների շրջանակում։  Վերջիններիս գների ներկայիս մակարդակի ու արդյունավետության պարագայում՝ կուտակիչ կայանները նվազագույն ծախսերով զարգացման սցենարի մաս չեն կազմել, ուստի Ռազմավարության մեջ դրան հատուկ անդրադարձ արված չէ։ Ամեն դեպքում, կուտակիչ կայանների՝ էլեկտրաէներգետիկական համակարգում կիրառության հարցը հանդիսանում է դիտարկվղ զարգացման սցենարիների մաս և մնալու է այդպիսին։ 
Ռազմավարությունը բովանդաային առումով համապատասխանում է ներակայացվող պահանջներին։ Ինչ վերաբերում է Times Հայաստան հարթակով կատարված կանխատեսումներին, ապա դրանց կարող եք ծանոթանալ հետևյալ հղումով՝  

Էներգախնայողությանըև էնեգաարդյունավետությանը վերաբերող հարցերին նախատեսվում է ավելի մանրամասն անդրադարձ կատարել էներգախնայողության ազգային ծրագրում, որը ներկայումս գտնվում է մշակման փուլում։

Պահանջարկի և բեռի կառավարման  արդյունավետության բարձրացմանն ուղղված միջոցառումները մշտապես գտնվում են ուշադրության կենտրոնում և կրելու են շարունակական բնույթ։ 
Կարևորելով գիտելիքահենք տնտեսության զարգացումը և հետազոտություններն ու ինովացիաները դիտարկելով էներգետիկայի բնագավառի զարգացման հիմնական գրավականներից մեկը, բաժնում ներակայացված են այս փուլում դիտարկված իրագործելի միջոցառումները։

	2
	Զարգացման լուծումների ինստիտուտ հիմնադրամ

(25.09.2020թ. 
N IX-01/2020)
	1. Փաստաթղթում չկա որևէ հստակ վերլուծություն գոյություն ունեցող ռազմավարական փաստաթղթերի վերաբերյալ: Տպավորությունն այնպիսին է, որ բնագավառի վերաբերյալ մինչ այժմ չկա ընդունված որևէ ռազմավարական փաստաթուղթ: Մեր կարծիքով այդ վերլուծության մեջ պետք է անդրադարձ կատարվեր նախկինում ընդունված փաստաթղթերին, ծրագրերին, մասնավորապես դրանց կատարման ընթացքին: Դրա հետ մեկտեղ սույն ծրագրում պետք է ամրագրել, թե ինչ կարգավիճակ են ստանում արդեն իսկ առկա փաստաթղթերը: 
	Սույն ռազմավարությունը գալիս է փոխարինելու նախկինում ընդունված նման կարգավիճակ ունեցող բոլոր փաստաթղթերին։ Նշված փաստաթղթերը ուժը կորցված են ճանաչվելու սույն Ռազմավարության ընդուման հետ միաժամանակ։

	
	
	2. Նկատի ունենալով, որ ՀՀ կառավարության որոշման նախագծի տեղեկանքհիմնավորման մեջ նշված է նոր ռազմավարական ծրագրի մշակման անհրաժեշտությունը, ապա առաջարկվում է Ծրագրում այն ավելի մանրամասնել: Մասնավորապես տալ 2036թ. Ծրագրի նկատմամբ առաջարկվող հիմնական փոփոխությունները:
	Ինչպես արդեն նշվեց, նախկինում ընդունված նման կարգավիճակ ունեցող փաստաթղթերը ուժը կորցված են ճանաչվելու, ուստի Ռազմավարության մեջ դրանց նկատմամբ փոփոխությունները ներկայացնելը անհրաժեշտ չէ։  

	
	
	3. Միաժամանակ անհրաժեշտ է տալ փոքր վերլուծություն, թե արդյոք արևային և հողմնային կայանները ինչքանով են էժանացնում էլեկտրաէներգիայի արտադրության ծախսերը 1 կվտժ-ի հաշվով:
	Ինչպես նշված է Ռազմավարությամբ, արևային և հողմային կայանների զարգացումը հանդիսանում է նվազագույն ծախսերով զարգացման ծրագրի մաս այլ արտադրական հզորությունների նկատմամբ։  

	
	
	4. Համապարփակ ձևով տրված չէ էներգետիկայի բնագավառի առկա իրավիճակի վերլուծությունը: Մասնավորապես, այլ հարցերի շարքում բացակայում են բազիսային ցուցանիշները, օրինակ էլեկտրաէներգիայի հաճախականությունը, ընդհատումները, կորուստները, սպառողների բողոքների քանակը և այլն:
	Նշված վիճակագրական տվյալները եռամսյակային կտրվածքով հրապարակվում են Հանրային ծառայությունները կարգավորող հանձնաժողովի կայքում, իսկ ռազմվարությունը մշակված է առկա խնդիրների համապարփակ վերլուծության արդյունքում։

	
	
	5. Նկատի ունենալով այն հանգամանքը, որ Լիազոր մարմինը՝ սույն Ծրագիրն ուժի մեջ մտնելու օրվանից սկսած երկամյա պարբերականությամբ վերանայելու 2 է սույն Ծրագրով հաստատված կանխատեսումները և գնահատականները առաջարկվում է Ծրագիր-ժամանակացույցում ավելացնել միջոցառում TIMES Հայաստան հարթակի շահագործման նպատակով աշխատակազմի կարողությունների զարգացման համար: Միաժամանակ առաջարկվում է նախարարության կայքէջում տեղակայել TIMES Հայաստան հարթակի օգտագործման ուղեցույց, ներառյալ մուտքի և ելքի պարամետրերը:
	TIMES Հայաստան հարթակը շահագործվում է «Էներգետիկայի գիտահետազոտական ինստիտուտ» ՓԲԸ-ի կողմից վերջինիս կարողությունների շրջանակում, որին ծանոթանալու նպատակով կարող եք դիմել վերջինիս։ Ինչ վերաբերում է մուտքային և ելքային տեղեկատվության հրապարակմանը, ապա զարգացման ծրագրի մասին ամբողջական հաշվետվությունը հրապարակված է ԷԳՀԻ կայքում՝ 

	6. Առաջարկվում է Ծրագրում առանձին բաժնով ներկայացնել Ծրագրի առնչությունները ՀՀ պետական բյուջեի և միջնաժամկետ ծախսային ծրագրերի հետ:
	Հաշվի կառնվեն փաստաթղթի հաջորդ լրամաշակումներում

	
	
	7. Տրված չէ որևէ կոնկրետ միջոցառում սպառողների շահերի պաշտպանության ուղղությամբ: Մասնավորապես էլեկտրաէներգիայի հաճախականության տատանումների, ծախսի մեծության, ընդհատումների, բազմաբնակարան շենքերում ներշենքային էլեկտրական ենթակառուցվածքի (ներառյալ լարերի) պատշաճ տեղակայման և պահպանման, սպառողների հետ պայմանագրերի առկայության, ինչպես նաև էլեկտրաէներգիայի և գազի ցանցերին միացման կազմակերպման (ներառյալ վճարների մեծության) առնչությամբ:
	Սպառողների շահերի պաշտպանությանն ուղղված՝ Ձեր նշված միջոցառումները հանդիսանում են ամենօրյա աշխատանքի առարկա և իրականացվում են Հանրային ծառայությունները կարգավորող հանձնաժողովի օրենքով վերապահված լիազորությունների շրջանակում։ 

	
	
	9. Ծրագրի արդյունքները և ազդեցությունները Ռազմավարական ծրագրի (մինչև 2040թ.) իրագործումն ապահովող ծրագիր-ժամանակացույցում ներկայացված են ոչ իրենց տեղում: Մասնավորապես, միջոցառում 1.1-ում «էկոլոգիապես մաքուր շուրջ 2.9 միլիարդ կՎտժ/տարի էլեկտրաէներգիայի արտադրություն (արդիականացման արդյունքում տարեկան արտադրանքը կավելանա մոտ 300 մլն. կՎտժ)»-ը պետք է համարել որպես «Ակնկալվող անմիջական արդյունք», իսկ «Հայկական ԱԷԿ-ի երկրորդ էներգաբլոկի արդյունավետ և անվտանգ աշխատանքի ապահովում մինչև 2026թ.»-ը որպես` «Ակնկալվող ազդեցություն»: Նմանապես պետք է հստակեցնել մյուս միջոցառումները:
	Ծրագրում ներառված միջոցառումների արդյունքները և ազդեցությունները փոխկապակցված են և կարող են մեկնաբանվել տարբեր տեսանկյունից, ուստի ներկայացված խմբագրությունն ունի ավելի ամբողջական արտահայտում։ 

	
	
	10. Մի շարք միջոցառումների թիրախային ցուցանիշները բացակայում են:
	Միջոցառումներից որոշները թիրախային ցուցանիշների սահմանման անհրաժեշտություն չունեն։ 


